
R E P U B L I K A    E    S H Q I P Ë R I S Ë

MINISTRIA E MBROJTJES

DREJTORIA E ARSIMIMIT DHE PËRKUJDESJES SOCIALE TË USHTARAKËVE

NJOFTIM MBI MUNDËSINË E APLIKIMIT PËR NDJEKJEN E AKADEMIVE USHTARAKE TË FORCAVE AJRORE, DETARE, FORCAVE MARINËSE DHE “WEST POINT”, NË SHTETET E BASHKUARA TË AMERIKËS
Në kuadër të bashkëpunimit dypalësh me Shtetet e Bashkuara të Amerikës, në fushën e arsimimit, Ministria e Mbrojtjes ofron mundësinë e aplikimit për të ndjekur studimet ushtarake në SH.B.A, për Akademinë Ushtarake të Forcave Ajrore, Detare, Forcave Marinse dhe “West Point”. 
Në faqen zyrtare të Ministrisë së Mbrojtjes dhe Forcave të Armatosura në adresat www.mod.gov.al dhe www.aaf.mil.al rubrika njoftime, mund të shkarkoni (në formatin “word”):

· US Academies Aplicants Data-Form, ANEKS A 
· Tabelën e normave fizike për pranim në Akademitë Ushtarake në SH.B.A, ANEKS B.
· Tabela me të dhëna për zhvillimin e testimeve të gjuhës angleze SAT, ACT dhe TOEFL, ANEKS C.
Kriteret për pranim: Çdo kandidat duhet të plotësojë kriteret e mëposhtme:

1. Të mos jetë i martuar, të mos ketë persona të tjerë në ngarkim,  të jetë shtetas Shqiptar, të mos jetë shtatzënë dhe të zotërojë cilësi morale dhe karakter të lartë.

2. Të zotërojë cilësi të larta drejtuese, rezultate të larta akademike dhe fizike dhe të gëzojë shëndet të plotë.

3. Të ketë kryer në shkollën e mesme në Matematikë: Algjebër, Gjeometri dhe Trigonometri.
4. Të jetë jo më pak se 17 vjeç dhe jo më shumë se 23 vjeç ditën e fillimit të akademisë ushtarake, datë 01 Korrik 2015.

5. Të zotërojë gjuhën angleze në të lexuar, të shkruar dhe të folur.

6. Të arrijë rezultate kualifikuese në testin e gjuhës angleze “Scholastic Aptitude Test (SAT) ose “The American College Testing (ACT)”. (kërkohet vetëm njëri nga testimet).
6.1. Në testimin SAT rezultati minimal i pranimit është 560 pikë në matematikë dhe 450 pikë në të lexuar. 
6.2. Në testimin ACT, rezultati minimal i pranimit është 25 pikë në matematikë dhe 18 pikë në të lexuar.
7. Të jetë në gjendje të mirë shëndetësore, të mos ketë sëmundje të trasmetueshme, të mos ketë probleme me shikimin si dhe të mos ketë probleme dentare.
8. Të kalojë testin e përgatitjes fizike sipas disiplinave të cilësuara në aneksin B.
9.  Për informacione lidhur me datat e testimit , qendrat e testimit dhe regjistrimin  vizitoni faqen e internetit: www.act.org për ACT dhe www.collegeboard.com për SAT.

10.Kandidatët duhet të kryejnë provimin e TOEFL për njohuritë e gjuhës angleze. Për informacione lidhur me datat e testimit , qendrat e testimit dhe regjistrimin vizitoni faqen e internetit: www.toefl.org. 

11.Në ditën e parë të testimeve që zhvillohen nga Qendra e Personel Rekrutimit (QPR), aplikantët duhet të paraqesin certifikatën për testimet ACT ose SAT dhe TOEFL.
Për informacion mbi afatet e regjistrimit, të gjithë të interesuarit duhet ti drejtohen Qendrës së Personel Rekrutimit (QPR), ose në faqet zyrtare të Ministrisë së Mbrojtjes dhe Forcave të Armatosura në adresat www.mod.gov.al dhe www.aaf.mil.al në rubrikën njoftime.

Shënim: Ftesa zyrtare, e cila përcakton edhe numrin e të drejtave të studimit që ofrohen, vjen në muajin shtator të çdo viti. Si rrjedhojë, rekomandojmë që të gjithë të interesuarit mund të kërkojnë informacion të detajuar, duke filluar nga data 01.09.2014.
Regjistrimi bëhet pranë Qendrës së Personel Rekrutimit (QPR).

Adresa: Rruga e Dibrës, Tiranë (Komanda e Doktrinës dhe Stërvitjes).

Kandidatët e interesuar për t’u regjistruar duhet të plotësojnë dhe paraqesin këto dokumente:


1. Kërkesë me shkrim për ndjekjen e studimeve ushtarake ku të specifikohet akademia për të cilën aplikohet dhe/ose të renditen akademitë që preferohen. 

2. Formular me të dhëna personale sipas formatit të përcaktuar, ANEX A.
3. Vërtetim nga gjykata që nuk është në proces gjyqësor.

4. Vërtetim nga prokuroria që nuk është në proces hetimi. 

5. Vërtetim nga përmbarimi.

6. Dëshmi penaliteti.

7. Certifikatë familjare  1(një) copë.

8. Fotokopje e noterizuar e Dëftesës së Pjekurisë së shkollës së mesme.

9. Fotokopje e kartës së identitetit.
10. Fotokopje e pasaportës së vlefshme për jashtë shtetit.
11. Raport mjekësor nga Spitali Ushtarak i Forcës Tokësore ku të specifikohet “i aftë për të ndjekur studimet ushtarake”.

12. Analiza e SIDA-s.

13. Vërtetimet mjekësore ku të cilësohet se kandidati nuk është bartës i virusit HIV dhe Hepatitit B dhe që nuk ka kaluar sëmundje të zemrës, veshkave, mëlçisë dhe mushkërive.

